
dio Bagdadek arma nuklearrak sortzeko gai erradioaktiboa lortu behar lukeela 

aurretik. Chiracek Iraki arma ikuskatzaileak onartzeko hiru aste ematea proposatu du. 

Zentro nuklear nagusi ohia erakutsi du 
Irakek. AEBen salaketak gezurtatzeko 
Bushek frogatzat jo zuen satelite bidezko argazkietan seinalatuta agertzen zen Tueithako lantegia 

Irakeko Atzerri Ministerioko zuzendari Saeed al-Musaui, Bushek frogatzat jotako irudi bat erakusten. 

ERASOA 

Ondorioak kontuan 
hartzeko eskatu du NBEk 
AEBen arabera, nazioartekoak Iraki erasotzea
ren aurka erakutsitako jarrera pixkanaka alda
tzen ari denean, ekintza militarrak izango lituz
keen ondorioak -besteak beste, Ekialde Hur
bileko gatazkan- ondo aztertzeko eskatu zuen 
atzo Kofi Annan NBEko idazkari nagusiak. Etxe 
Zuriak adierazi zuen balitekeela Washingtonek 
NBEri eskatzea armen inguruko neurriak go
gortzeko, Irakek armategi guztiak bertan behe
ra uzten dituela segurtatzeko. 

Bagdadeko gobernua Golkoko Gerraren on
dorengo Nazio Batuen Erakundearen ebazpe
nak urratzen ari dela uste du Bushek, eta gogor
tu egin behar direla Irak haiek betetzera behar
tzeko. Horrek ez du esan nahi, Etxe Zuriko 
eledun Ari Fleischerren arabera, eraso milita
rra ekarriko duenik. Dena den, AEBetako eta 
Erresuma Batuko gerra hegazkinek Irakeko Ar
madako kontrol postu bati eraso zioten atzo 
Bagdadetik 275 kilometrora, Pentagonoak ja
kinarazi zuenez. 

Al Amarai herritik gertuko postuari urrunetik 
zuzendutako bonbakjaurti zizkioten. Eraginda
ko kaltea aztertzen ari zela gaineratu zuen Pen
tagonoak. 

Erredakzioa I DONOSTIA 

Bagdadetik 19 kilometrora da
goen eta 1991 ko Golkoko Gerra 
arte Irakeko zentro nuklear na
gusia zen Tueithako lantegia 
erakutsi zien atzo kazetariei 
Atzerri Ministerioko buru Sae
ed al-Mousauik, Washingtonen 
salaketak gezurtatzeko. Kazeta
riek giltzurrun eta gibeleko eri
tasunak sendatzeko sendagaiak 
ekoizten ikusi zituzten langileak 
eraikinetako batean, eta labora
tegi batean ere izan ziren, zeina 
Bagdadeko agintarien arabera, 
nekazaritza inguruko ikerketak 
egiteko erabiltzen den. Irak 
masa suntsiketarako armak egi
ten ari den froga gisa George 
Bush AEBetako presidenteak 
larunbatean aipatutako satelite 
bidezko irudietan -IAEA 
Energia Atomikoaren Nazioar
teko Agentziarenak- agertzen 
zen Tueitha, AI-Mousauik atzo 
nabarmendu zuenez. 

Hondakin multzoak eta kalte
tutako ekipamendu nahiz erai
kinez gainera, 1994an Irakek 
eraikitako eraikinak ikusi zituz
ten kazetariek Tueithara egin
dako bisitan. 

Golkoko Gerra ostean, Ener
gia Atomikorako Agentziak 
Tueitha eta beste zentro nukle
arrak desegin zituen. 1968ko 
arma nuklearrak ez ugaltzeko 
hitzarmenetik -Irakek ere si
natu zuen- sortu zen agentzia. 
IAEAren 1998ko txosten bat 
izan zen Bushek larunbatean 
Iraken aurka aipatu zuen froge
tako bat; zaharra zen, baina 
AEBetako presidenteak «hanka 
sartu» eta egun horretan kalera
tua zela esan zuen. Irakeko zen
bait leku «susmagarritan» ustez 
eraikitze lanak erakusten zituz
ten irudiak ere frogatzat hartu 
ondoren, argazkiek susmo txa
rrik ez zutela eragiten adierazi 
zuen IAEAko buruak. Bushek 
eta Tony Blair Erresuma Batu
ko lehen ministroak aipatutako 
txostenak, bestetik, Irak arma 
nuklearrak sortzetik sei hilabe
tera zegoela zioen, baina 
1991 ko gerraren aurretik. Ho
rren ondoren eta 1998ra bitar
tean Bagdadek arma horiek 

ekoiztea lortu zuen zantzurik 
ez zegoela zioen Energia Ato
mikorako Agentziak. 1998an 
NBEko arma ikuskatzaileak 
Iraketik joan zirenetik datu 
gehiago ez du jaso Agentziak. 

Etxe Zuriak Bush oker zego
ela onartu eta ordu gutxira, 
Gobernuak zenbait hedabideri 
filtratu zien azken hilabeteetan 
Bagdad saiatu dela uranioa 
aberasteko erabil daitezkeen 
milaka aluminio hodi erosten. 
Halako hodiak besteak beste 
sendagaiak ekoizteko ere era
biltzen dira, ordea. 

Londresko Ikasketa Estrate
gikoetarako Nazioarteko Insti
tutuak atzo adierazi zuen Irak 
hilabete gutxiko epean arma 
nuklearren bat sortzeko gauza 
izango litzatekeela, baina gai
neratu zuen horretarako gai 
erradioaktiboa lortu beharko 
lukeela lehenengo. 

Diplomazia 
Washingtonek Iraki erasotze
ko aliatuen babes bila jarrai
tzen du , bitartean. Jacques 
Chirac Frantziako presidente
ak kontrako jarrera malgutu 
eta proposatu zuen: NBEk 
ebazpen bat onartzea Bagdadi 
hiru asteko epea emateko 
arma ikuskatzaileak berriro 
hartzeko. Bush ostegunean da 
NBEn Iraken kontrako asmo ez 
azalpenak ematekoa. Aurretik, 
Kanadako lehen ministroare
kin bilduko da. Europan, Erre
suma Batua izan da sostengu 
argia eman dion bakarra. 

Anthony Zinni AEBek Ekial
de Hurbilean duten ordezka
riak ere gerrak Israel eta Pales
tinaren arteko gatazka okertu
ko zuela adierazi zuen atzo. 

Iraken, oposizio kurduko bi 
taldek haien arteko liskarrak 
baztertzea hitzartu zuten. Kur
distan lur eraso baterako base 
izatea ahalbide dezake akordio 
horrek, zenbait adituren 
ustez. Irak iparraldeko kurduek 
gerraren ondoren estatu bat 
sortuko luketen beldur den 
Turkiak, berriz, arma ikuska
tzaileekin elkarlanean aritzeko 
eskatu dio Iraki, erasoa saihes
teko. 


